
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Ushbu maqolada qayta ishlash korxonalarining rivojlanishi muhim ahamiyatga ega bo‘lganligi sababli, korx-
onaning potensial xaridorlarini aniqlash, ularning ehtiyoj va istaklarini o‘rganish, qondirish hamda bozordagi faoliyatni 
kengaytirish uchun zamonaviy raqobat masalalari tahlil qilingan. Tadqiqot natijasida sanoat korxonalarining raqobatbar-
doshligini oshirish bo‘yicha amaliy takliflar va tavsiyalar ishlab chiqilgan.

Kalit so‘zlar: qayta ishlash sanoati, raqobatbardoshlilik, korxona, ishlab chiqarish, raqobat, iqtisodiyot.

Аннотация: В данной статье, учитывая большое значение развития перерабатывающих предприятий, 
анализируются современные вопросы конкуренции с целью выявления потенциальных клиентов предприятия, 
изучения и удовлетворения их потребностей и желаний, а также расширения его деятельности на рынке. 
В результате исследования разработаны практические предложения и рекомендации по повышению 
конкурентоспособности промышленных предприятий.

Ключевые слова: перерабатывающая промышленность, конкурентоспособность, предприятие, производство, 
конкуренция, экономика.

Abstract: In this article, since the development of processing enterprises is of great importance, modern issues of com-
petition are analyzed in order to identify potential customers of the enterprise, study and satisfy their needs and desires, 
and expand its activities in the market. As a result of the study, practical proposals and recommendations were developed 
to increase the competitiveness of industrial enterprises.

Keywords: processing industry, competitiveness, enterprise, production, competition, economy.

K I R I S H
Yurtimizdagi hozirgi bozor islohotlari uzoq muddatli barqaror iqtisodiy o‘sishni ta’minlash orqali aholi 

farovonligini yuksaltirishga qaratilgan. Barqaror iqtisodiy o‘sishning moddiy asosi milliy ishlab chiqarish bo‘lib, 
bunda tarmoqlarning raqobatbardosh salohiyatidan keng foydalanish muhim omil hisoblanadi. Shu sababli, 
iqtisodiyotning rivojlanishi tarmoqlarning ishlab chiqarish salohiyatidan samarali foydalanish uchun zarur 
bo‘lgan tashkiliy, iqtisodiy va huquqiy munosabatlarni takomillashtirishni talab etadi. Mamlakatimiz sanoat 
tarmoqlari tomonidan ishlab chiqarilayotgan mahsulotlar turini ko‘paytirish va sifatini oshirish, tovar siyosatini 
samarali tashkil etish, uni shakllantirish yo‘nalishlarini belgilash hamda takomillashtirish orqali ichki va jahon 
bozorlarida raqobatda munosib o‘rin egallash muhim ahamiyat kasb etadi.

Zamonaviy raqobat sharoitida kompaniyalar nafaqat maqsadli bozorni izlashi, balki potensial xaridorlarni 
aniqlashi, bozordagi faoliyatini kengaytirish uchun ularning ehtiyojlarini o‘rganishi va qondirishi zarur. Jahon 
iqtisodiyotida qurilish sohasi eng tez rivojlanayotgan tarmoqlardan biriga aylanmoqda. Jahon yalpi ichki 
mahsuloti tarkibida qurilish materiallari, bino va inshootlar qurilishi muhim o‘rin egallaydi. Jahon yalpi ichki 
mahsulotining 13 foizi ushbu sohada yaratilayotgani qurilish infratuzilmasini barqaror rivojlantirishga katta 
e’tibor qaratilayotganidan dalolat beradi. O‘zbekistonda amalga oshirilayotgan islohotlarning asosi barqaror 
iqtisodiy o‘sishga qaratilgan bo‘lib, bu mamlakatimizdagi moddiy, moliyaviy, texnologik va inson resurslaridan 
samarali foydalanish bilan bevosita bog‘liqdir.

M A V Z U G A  O I D  A D A B I Y O T L A R  S H A R H I
Ma’lumki, yurtimiz tabiiy va kon boyliklariga boy, biroq ulardan samarali foydalanish muammosini hal qilish 

vaqti keldi. O‘zbekistonda olib borilayotgan islohotlar natijasida yangi korxonalar, ish o‘rinlari yaratilmoqda, 
chet el sarmoyalari jalb etilmoqda, shuningdek, mavjud korxonalar zamonaviylashtirilmoqda va qayta 
jihozlanmoqda. Shuningdek, Prezidentimiz va Hukumatimiz sanoat korxonalarining iqtisodiy samaradorligini 
oshirish bo‘yicha shaxsan yangi farmon va qarorlar qabul qilmoqda. Jumladan, Respublikada innovatsion 
rivojlanishni jadallashtirish, iqtisodiyotning barcha tarmoqlarida innovatsiyalar va texnologiyalarni keng tatbiq 
qilish, inson kapitalini, ilm-fan va innovatsiya sohalarini rivojlantirish maqsadida Oʻzbekiston Respublikasi 
Prezidentining 2022-yil 6-iyuldagi “2022 — 2026-yillarda Oʻzbekiston Respublikasining innovatsion rivojlanish 
strategiyasini tasdiqlash toʻgʻrisida”gi PF-165-son Farmoni qabul qilingan. Strategiyaning asosiy yoʻnalishlari 
etib quyidagilar belgilangan:

innovatsion infratuzilma subyektlari (innovatsion texnologik park, texnologiyalar transferi markazi, 
innovatsion klaster, venchur tashkiloti, innovatsiya markazi, startap akselerator, inkubator) tarmogʻini 
shakllantirish orqali startap tashabbuslarni qoʻllab-quvvatlash hamda yirik hajmli ishlab chiqarishni (kapital 
yaratish) tashkil etish;

innovatsion faoliyatni davlat tomonidan qoʻllab-quvvatlashning institutsional mexanizmlarini takomillashtirish 
orqali innovatsion faol tashkilotlar ulushini oshirish;

kichik tadbirkorlikning innovatsion faolligini oshirish orqali hududlarning ijtimoiy-iqtisodiy jadal oʻsishini 
taʼminlash;

yangi turdagi mahsulotlar va innovatsion texnologiyalar yaratishning gʻoyadan yakuniy isteʼmolchigacha 
boʻlgan kompleks tizimini taʼminlash orqali innovatsiyalarga boʻlgan talabni ragʻbatlantirish;

yaratilgan kapitalni “tubdan yangilovchi” innovatsiyalarga qayta yoʻnaltirish tizimini shakllantirish;
taʼlimning barcha bosqichlarida yaratuvchanlik, innovatsion tadbirkorlik va ratsionalizatorlik koʻnikmalarini 

rivojlantirish orqali innovatsion faoliyat boshqaruvida inson kapitalini yanada rivojlantirish.
Belgilansinki, Strategiya erishilgan natijalar va maqsadli koʻrsatkichlar boʻyicha tegishli asosiy 

yoʻnalishlardan kelib chiqqan holda, 2024-yildan boshlab alohida-alohida tasdiqlanadigan “Yoʻl xaritasi” asosida 
bosqichma-bosqich amalga oshiriladi taklif etishgan [1]. 

Mahsulotlarning raqobatbardoshligini aniqlash bo‘yicha ko‘plab g‘oyalar mavjud. Qurilish korxonalarining 
raqobatbardoshligi va o‘sish salohiyatini oshirish muammosi V.M.Arxipov, Ye.V.Joglina, G.B.Kleyner, 
V.V.Kovalev, R.V.Marushkov, B.A.Reysberg [2] va boshqa olimlar tomonidan keng o‘rganilgan. So‘nggi yillarda 
sanoat korxonalarida amalga oshirilgan islohotlar natijasida korxonalarni modernizatsiya qilish, diversifikatsiya 
siyosatini kuchaytirish, investitsion faollikni oshirish, raqobatbardosh mahsulotlar ishlab chiqarishni ko‘paytirish 
orqali yalpi ichki mahsulotning barqaror o‘sishi ta’minlandi [3].

T A D Q I Q O T  M E T O D O L O G I YA S I
Mintaqada qayta ishlash sanoati korxonalarini rivojlantirishda yangi investitsiyalar samaradorligiga ta’sir 

etuvchi omillarning o‘ziga xos bo‘lgan asosiy xususiyatlarini asoslab berish, uning iqtisodiy samaradorligini 
oshirish doir tahlilida induksiya va deduksiya, tizimli tahlil, qiyosiy tahlil etish, jadval va grafiklar usullaridan 
foydalanildi va taklif hamda tavsiyalar ishlab chiqish bugungi kunning dolzarb masalalaridan sanaladi.

T A H L I L  V A  N A T I J A L A R
Ishlab chiqarish samaradorligiga ta’sir ko‘rsatuvchi o‘ziga xos omillarni o‘rganish va tizimlashtirish 

maqsadga muvofiqdir. Xususiy omillar tahliliy xususiyatga ega bo‘lib, ishlab chiqarish samaradorligining 
umumlashtirilgan va o‘ziga xos ko‘rsatkichlarining iqtisodiy mazmunini chuqur ochib berishga xizmat qiladi. 
Omillarni iqtisodiy-tahliliy asosda xususiyatlarga ko‘ra birlashtirish, ularni sifat va miqdor jihatdan tahlil qilish 
imkonini beradi [4].

O‘z navbatida, ishlab chiqarish samaradorligi omillarini o‘rganishni iqtisodiy hisob-kitob va tahliliy 
mezonlarga ajratish mumkin. Omillarni iqtisodiy hisoblash ishlab chiqarish samaradorligini oshirishda 
omillarning mohiyati, darajasi, yo‘nalishi, ishlab chiqarishning tashkiliy-texnik darajasini har tomonlama chuqur 
tahlil qilish uchun sharoit yaratadi. Ushbu belgi asosida samaradorlik omillarini intensiv va ekstensiv, obyektiv 
va subyektiv, ishlab chiqarish samaradorligini real oshirishga ta’sir etuvchi omillarga birlashtirish mumkin.

Korxonaning iqtisodiy salohiyatini statistik o‘rganish bo‘yicha mavjud yondashuvlarning tahlili ular orasida 
eng obyektiv tizimli yondashuv hisoblanadi. Uni amalga oshirishda maxsus tizimlar, usullar majmuasi, tizimlarni 
tahlil qilish va ushbu tizimlarni tahlil qilish orqali obyektlarni tadqiq qilish kabi tizimli tahlillar mavjud.

Iqtisodiy salohiyatni tahlil qilish jarayonida tadqiqotning kengaytirilgan mantiqiy-metodologik sxemasi taklif 

qilinmoqda, bu olib borilgan tadqiqotning imkoniyatlari, yo‘nalishlari, vazifalari va maqsadlarini tasavvur qilish 
imkonini beradi (1-rasm).

1-rasm. Iqtisodiy salohiyatni o‘rganishning kengaytirilgan mantiqiy-metodik sxemasi

Tavsiya etilgan sxema tadqiqot yo‘nalishlari va ularning natijalarining o‘zaro bog‘liqligini hisobga olish 
imkonini beradi hamda har bir yo‘nalish tizimli statistik yondashuv holatidan kelib chiqadi.

O‘rganilayotgan konsepsiyaning ko‘p qirrali va ko‘p o‘lchovli xususiyati bilan bog‘liq bo‘lgan mohiyati 
va uning tarkibiy qismlarining ochib berilmaganligi, ushbu kategoriyani talqin qilishda sezilarli farqlarning 
mavjudligi hamda terminologiya bazasining yetarli darajada hali-gacha rivojlanmaganligi korxonaning iqtisodiy 
salohiyatini o‘rganish konseptual asoslarini aniqlashtirishni talab qiladi.

Tahlillarimizga ko‘ra, iqtisodiy salohiyatni o‘rganish uchun ikkita muhim yo‘nalish mavjud: resursli va 
natijaviy. Ammo aynan yondashuvlardan faqat biri asosida ish olib borilishi murakkab jarayon, chunki ta’riflarning 
katta qismi manba va natija yo‘nalishlarining xususiyatlarida namoyon bo‘ladi. Ikkinchisining xususiyatlarini 
umumlashtiradigan bo‘lsak, muqobil ravishda “salohiyat” tushunchasini aniqlashga “aralash yondashuv”ni 
keltirishimiz mumkin. Korxonaning resurslaridan samarali foydalanishni tashkil etish asosida aniq natijalarga 
erishish mumkin.

T A H L I L  N A T I J A L A R I G A  K O ‘ R A :
Bizning fikrimizcha, “Korxonaning iqtisodiy salohiyati” deb nomlangan kategoriya murakkab va xilma-xil 

hodisa sifatida namoyon bo‘ladi, uning mohiyati tasodifiy elementlar to‘plamidan iborat emas. Fikrimizcha, 
iqtisodiy salohiyatni belgilayotib, uning quyidagi asosiy tushunchalarini hisobga olish va uni bog‘lash kerak: 
qobiliyati — bir narsaning muvaffaqiyatli amalga oshirilishi uchun subyektiv sharoitlar bo‘lgan individual 
xususiyatlar; imkoniyati — bu nimanidir amalga oshirish uchun zarur bo‘lgan vosita; korxonada mavjud 
bo‘lgan mahsulotlarni, xizmatlarni, ishlarni ishlab chiqarish uchun zarur bo‘lgan resurslar (mehnat, moddiy, 
tabiiy, moliyaviy, axborot) tizimi; ichki va tashqi muhitning o‘zaro ta’siri; natijalar. Yuqoridagilarning barchasini 
hisobga olib, quyidagi ta’rifni taklif qilamiz: “Korxonaning iqtisodiy salohiyati tashqi va ichki muhitning o‘zaro 
bog‘liqligi, uning barqaror rivojlanishini ta’minlash va mavjud manbalardan oqilona foydalanish orqali strategik 
maqsadlarga erishish uchun umumiy va haqiqiy imkoniyatlarning mavjudligi (muayyan sharoitlarni yaratish 
yoki kelib chiqishi natijasida) bilan tavsiflanadi”.

Hozirgi kunda sanoat korxonalarini yangi innovatsion g‘oyalar va yuqori ilmiy salohiyat asosida rivojlantirish 
sanoat korxonalarini taraqqiy ettirish yo‘nalishlaridan biri hisoblanadi. Shunday qilib, yuqoridagi fikrlarni 
umumlashtirib, iqtisodiy o‘sish tushunchasining mohiyati har bir mamlakatda barcha resurslardan samarali 
foydalangan holda mahsulot va xizmatlarni rivojlantirish, shuningdek, ishlab chiqarish va korxona omillaridan 
samarali foydalanish orqali mehnat unumdorligini oshirishdan iborat. Shu sababli, bizning fikrimizcha, bozor 
sharoitida mehnat unumdorligini iqtisodiy o‘sishning ilmiy konsepsiyasi sifatida talqin etish mumkin.

X U L O S A L A R  V A  T A K L I F L A R
Ushbu yondashuv korxonaning kompleks iqtisodiy salohiyatini shakllantirishda o‘zining ichki atrof-

muhitining turli xil funksional zonalarida yuzaga keladigan barcha asosiy ichki jarayonlarni qamrab olishga 
imkon beradi, korxonada tizimli kuzatuvni ta’minlaydi, uning kuchli va zaif tomonlarini aniqlash imkonini beradi 
va shu asosda korxonaning iqtisodiy salohiyatini statistik baholash metodologiyasi ishlab chiqiladi.

Bizning fikrimizcha, bugungi kunda yuqori raqobatli muhitda sanoat ishlab chiqarishining iqtisodiy o‘sishini 
samarali boshqarish quyidagi vazifalarni hal etishga bog‘liq:

Sanoat korxonalarining raqobatbardoshligiga turli omillar ta’sir ko‘rsatishi mumkinligi sababli, korxonaga 
ta’sir etuvchi barcha omillar chuqur o‘rganilishi lozim; 

Sanoatda ilmiy-texnik va ijtimoiy rivojlanishni ta’minlaydigan eng muhim tarmoqlarni ustuvor rivojlantirish, 
butun milliy iqtisodiyotni jadal rivojlantirish va jahon sanoat ishlab chiqarishida yetakchi o‘rinlarni egallash; 

Marketing faoliyatini takomillashtirish hamda raqobatbardosh, import o‘rnini bosuvchi va eksportga 
yo‘naltirilgan qurilish mahsulotlarini ishlab chiqarish bo‘yicha maxsus dasturlarni ishlab chiqish; 

Ortiqcha quvvatlarga ega bo‘lgan samarasiz tarmoq korxonalarini tugatish va qayta tashkil etish; ishlab 
chiqarish faoliyatining barqarorligi va uzluksizligini ta’minlash, eskirgan uskunalarni yuqori texnologiyali va 
energiya tejaydigan uskunalarga almashtirish, energiyani tejashning samarali tizimini joriy etish; mehnat va 
ishlab chiqarishni samarali tashkil etish, xodimlarni rag‘batlantirish, kadrlarni tayyorlash, o‘qitish va tarkibiy 
takomillashtirishning mavjud tizimlari samaradorligini oshirish; 

Sanoat korxonalarida innovatsion boshqaruv usullarini takomillashtirishga qaratilgan loyihalash ishlarini 
to‘liq qo‘llab-quvvatlash maqsadida ekspertizaning tashkiliy-texnologik mexanizmini qayta loyihalash 
(reinjiniring). 

Iqtisodiy o‘sishni samarali boshqarishni takomillashtirish o‘z navbatida sanoat korxonalarining barqaror 
o‘sishini ta’minlaydi, kooperatsiya va integratsiya faoliyatini kengaytiradi, mahsulot sifatini va pirovard natijada 
uning raqobatbardoshligini oshiradi hamda milliy iqtisodiyotni rivojlantirishga xizmat qiladi.

